
Amirka Ta Bayyana Sabon Taimakon
Agajin Dola Miliyan 102 Ga Nijeriya

Mafiya yawan kudaden sun Kunshi Dola miliyan 112 ga Fadamar
Tabkin Chad

A yau ne, a wani zama, na musamman, da ake yi, na Hadin Gwiwar
Tantaunawar Inganta Harkokin Agaji da Zaman Lafiya, na Kasa, Jakadan Kasar
Amirka, a Nijeriya, Ambassador W. Stuart Symington, ya bayyana wani Karin
taimakon agajin dolar Amirka miliyan 102, ga Nijeriya, da zai magance
harkokin samar da muhalli, da kiwon lafiya da tanadin kayayyakin abincin da
daukacin jama’a ke bukata, a arewa maso gabas, wadanda, har yanzu, ke
fafitika da bala’in da Kungiyar Boko Haram ta haddasa.

Wadannan kudade ga Nijeriya, wani dunKulen sabon agaji ne, daga gwamnatin
Kasar Amirka, na dola miliyan 112, ga yankin Fadamar Tabkin Chad. Za a yi
amfani da wannan taimakon ne, ta hannun ofisoshin Harkokin Samar da Abinci
da Tabbatar da Zaman Lafiya, (FFP), da Taimaka wa Kasashen dake Fama da
Bala’i, (OFDA), Hukumar Inganta Ci Gaban Kasashen Duniya, ta Kasar



Amirka, (USAID), kazalika da Ofishin Kidaya da ‘Yan Gudun Hijira, da Kaura,
na gwamnatin Kasar Amirka.

“Burinmu shine, wannan sabon tallafin, ya hada har da KoKarin da
gwamnatinku, da jama’a, ke yi, na ciyar da Nijeriya gaba, a bisa ga turbar
zaman lafiya da wadata,” Ambassador Symington ya fada wa taron manema
labaru, dangane da irin jerin sakonnin madallan da jami’an diflomasiyya, da
shugabannin hukumomi, da ma jama’a, da Kungiyoyi, masu zaman kansu, na
Nijeriya ke aikowa.

Kudaden da aka bayyana, a yau, zai wadata duk wani taimakon ceton rayuka,
ga dubban daruruwan mutane, ciki har da bayar da taimakon kayayyakin abinci,
na gaugawa, da samar da abubuwan gina jiki, da matsugunni, da harkokin
kiwon lafiya, da ruwan sha, mai tsabta, da harkoki ga wadanda aka kubuto daga
fyade, da kuma taimaka wa Kananan yaran da aka raba su da iyayensu.

Ya zuwa watan Mayun shekarar 2018, an Kiyasta akwai mutane miliyan biyu da
dubu 300, dake arewa maso gabas, dake fama da mummunan rashin abinda za
su ci, musamman, saboda yawaita rashin tsaro, da korar babu gaira, babu dalili,
da Karewar arziki, da kuma barazana ga harkokin noman abinci, a dukan fadin
yankin.

A jimlace, an Kiyasta mutane miliyan bakwai da dubu 700, dake yankin na
arewa maso gabas, na bukatar taimakon agajin gaugawa. Duk da irin nasarorin
da sojojin Nijeriya ke samu, da kutsa kan kai wa ga wadanda ke buktar
taimakon, har yanzu, ana fama da wahala, a mafi yawan yankuna, ga kuma
hadarin gaske, a yankunan da ake gudanar da aikin.

Kasar Amirka ce, kan gaban bayar da duk wani taimakon agajin da ake bukata a
yankin na Fadamar Tabkin Chad, inda ta bayar da kusan dolar Amirka miliyan
761, tun daga shekarar 2017.

Domin Karin bayanai, a tuntubi adireshin yanar-gizo mai suna:
abujadoc@usaid.gov

GAME DA HUKUMAR USAID: A madadin jama’ar Kasar Amirka, muna
yayatawa, da kuma nuna irin martabobin mulkin demokradiyyar da muke da
shi, a Kasashen waje, da kawo ci gaban zaman lafiya da wadata, a duniya. A
wajen tallafa wa manufofin Kasashen wajen Kasar Amirka kuwa, hukumar ta
USAID, na yin jagora, kan duk wani ci gaban da taimakon tallata wa duk wani

bala’in da gwamnatin Amirka ke aiwatarwa, ta hannun hadin gwiwa da kashe
kudaden da za su ceto rayuka, da rage talauci, da Karfafa harkokin mulkin
demokradiyya, da kuma taimaka wa jama’a, wajen fitowa daga duk wani rikicin

rayuwa, da ci gaban da ya wuce taimakon da ake bayarwa.

